
原序

廣雅者，博士張揖所纂，輯以廣爾雅者也。爾雅蓋博，自卜商氏說者以爲周公所造，學

士無從攷信。莊生之重言十七，安知爾雅之托周公，不猶方書之托軒轅，兵法之托尚父

乎？然其敘次典質，文辭古奧如鼎彝法，物非周漢以上人不能作也。自終軍之辨，豹鼠

司徒之誤彭蜞，而此書遂大顯於世，乃張氏以爲文約而義固，其於揆百物通訓，故未能

悉備也。由是，撢掞羣秇，劉覽方域，凡爾雅所不經載者，詳錄品覈，著於篇以廣厥義，

予聞之神明無象，要言不煩。爾雅之列於十三經已弁髦之，是編不贅疣甚乎。雖然儒者

冠圜冠，知天時，履地屨，知地形，一物不知昔人所恥。彼眯目而枵腹者，雖擁比說經，

提槧白戰，其亦昧谷之民已矣。大易之廣卦，象乃至。萑葦果蓏，蠃蚌龜龞，此即太极

真形也。浮屠氏有方廣諸經，乃至析塵爲墨，不能罄書，此即滅音以前消息也。廣雅一

書，其藻翰之資糧抑，亦玄悟之闗鑰歟，且於爾雅，拓境開疆，厥功非尠，而吾郡郎公

在，兄弟有康成茂先之好振奇人也。其先公明懷先生，浮湛仕路一氊

